ZAKON
O TURISTICKOJ DJELATNOSTI

| - OPCE ODREDBE

Clan 1.

Ovim zakonom ureduje se obavljanje turisticke djelatnosti, vrste usluga u toj djelatnosti, uslovi i
nacin obavljanja poslova, subjekti koji se mogu baviti tom djelatnoS¢u i uslovi za obavljanje
turisticke djelatnosti.

Clan 2.

Pojedini izrazi upotrebljeni u ovom zakonu imaju ova znacenja:

1. Putnik je kupac koji kupuje ili je saglasan kupiti turisticki paket aranzman, odnosno turisticko
putovanje ili druge turisticke usluge. Putnik je i lice u korist kojeg kupac kupuje turisticki paket
aranzman, odnosno usluge ili lice na koje kupac ili lice za koje je kupac kupio turisticki paket
aranzman prenese pravo koristenja turistickog paket aranZzmana ili usluge.

2. Turisticki paket aranZzman (u daljnjem tekstu: aranZman), je ugovorni posao u kojem se
putniku prodaju ili nude na prodaju za jedinstvenu unaprijed utvrdenu cijenu najmanje usluga
prijevoza i smjeStaja, uz uslov da aranZman traje duze od 24 sata ili ukljucuje barem jedno
nocéenje.

3. Izletnicki program je kombinacija od najmanje dvije ponudene usluge koje traju manje od 24
sata i ne ukljucuje nocenje, odnosno smjestaj.

4. Putnicka agencija-organizator putovanja je putnicka agencija koja organizuje aranZzman i koja
ga neposredno prodaje ili nudi na prodaju putem posrednika.

5. Putnicka agencija-posrednik je putnicka agencija koja prodaje ili nudi za kupnju aranZman
koji je sastavio organizator putovanja, ili koja pruZa druge posrednicke usluge iz ¢lana 9. ovog
zakona.

Il - TURISTICKA DJELATNOST

Clan 3.

Turisti¢ka djelatnost, u smislu ovog zakona, je pruZanje usluga i posredovanje u turistickom
prometu.

Turisti¢ke usluge, u smislu ovog zakona, su: pruZanje usluga putnic¢ke agencije, turistickog
vodica, pratitelja, animatora, zastupnika, pruzanje usluga u nautickom, seoskom, zdravstvenom,
kongresnom, vjerskom,omladinskom, sportskom, lovnom, ribolovnom, planinskom i drugim
oblicima turizma, usluge na skijaSkom terenu,usluge splavarenja i raftinga kao i pruzanje ostalih
turistickih usluga.



Clan 4.

Turisticku djelatnost mogu obavljati pravna i fizicka lica koja su registrirana za obavljanje
turisticke djelatnosti i ispunjavaju uslove propisane ovim zakonom i propisima donesenim na
0snovu ovog zakona.

Clan 5.

Pravna i fizicka lica iz ¢lana 4. ovog zakona koja obavljaju turisticku djelatnost, duzna su:

1. objaviti uslove, sadrzaj i cijenu svake pojedine usluge i pridrzavati se tih uslova, sadrzaja i
cijena,

2. za svaku izvrSenu uslugu, korisniku izdati racun, kartu ili potvrdu s brojem kojom se potvrduje
primitak uplate i ¢uvati kopije tih dokumenata najmanje godinu dana od dana njihovog
izdavanja,

3. u prostorijama gdje se prodaju usluge, voditi knjigu Zalbe i u roku od 15 dana odgovoriti na
svaki prigovor,

4. voditi poslovne knjige u skladu sa vaze¢im propisima.

Federalni ministar okolisa i turizma (u daljnjem tekstu: Ministar) propisat ¢e oblik, sadrZaj i
na¢in vodenja knjige Zalbe.

U obavljanju turisti¢cke djelatnost pravna i fizicka lica iz ¢lana 4. ovog zakona duzna su poslovati
u skladu sa poslovnim obic¢ajima u turizmu.

Clan 6.

Sportski klubovi, sindikati, vjerske zajednice, kulturno- umjetnicka drustva, udruzenja
penzionera, strukovna udruzenja i sl. (u daljnjem tekstu: udruzenja), kao i $kole mogu
organizirati putovanja i boravak iskljuc¢ivo za svoje ¢lanove, ucenike i nastavnike.

UdruZenja i Skole mogu organizirati aranzman i izletni¢ki program iz stava 1. ovog ¢lana samo
povremeno i bez svrhe sticanja dobiti.

Reklamiranje i promocija za putovanja i boravke dozvoljena je samo u internim glasilima i
saopStenjima koje dobivaju ¢lanovi udruzenja i Skola.

UdruZenja i Skole su obavezni za putovanja i boravke iz stava 1. ovog ¢lana Koristiti samo ona
prijevozna sredstva u kojima su putnici i prtljaga osigurani.

A- PUTNICKA AGENCIJA

Clan 7.

Putnickom agencijom u smislu ovog zakona, smatra se pravno lice upisano u registar drustava
koja se bave organiziranjem turisti¢kih i poslovnih putovanja i boravaka, posredovanjem i
pruzanjem svih ostalih usluga u vezi s tim, te prodajom svog vlastitog turistickog proizvoda
kojeg stvara objedinjavanjem raznih vrsta turistickih usluga.



Clan 8.

Naznaku "putnic¢ka agencija" moze koristiti isklju¢ivo pravno lice iz ¢lana 7. ovog zakona.
Naznaka "putnicka agencija™ obavezno se koristi u firmi putni¢ke agencije kao pobliza naznaka
djelatnosti.

U firmi, putni¢ka agencija moze, uz naznaku kojom se obiljezava ime putnicke agencije, koristiti

I izraze uobicajene u turistickom poslovanju kao Sto su: "tours", "travel" i sl.

1.Usluge putnicke agencije

Clan 9.

Usluge putnic¢ke agencije su:

1. organiziranjem, prodaja i provodenje aranzmana,

2. prodaja i posredovanje u prodaji ugostiteljskih i turistic¢kih usluga,

3. posredovanje u pruzanju usluga putovanja i boravka i obavljanje drugih za njih vezanih
usluga,

4. organiziranjem, prodaja i provodenje izletni¢kih programa,

5. prihvat i prijevoz putnika (transferi),

6. prodaja i posredovanje u prodaji karata ili rezervaciji mjesta za sva prijevozna sredstva,

7. rezervacija smjeStaja i drugih usluga u ugostiteljskim objektima,

8. zastupanje domacih i stranih putnickih agencija,

9. davanje turistickih obavijesti i promotivnog materijala,

10. posredovanje u pribavljanju putnih isprava, viza i drugih isprava potrebnih za prijelaz granice
I boravak u inostranstvu, te isprava za lov, ribolov, ronjenje i drugih isprava potrebnih za
organiziranje i provodenje razlicitih oblika turizma,

11. organiziranje i posredovanje u prodaji usluga nautickog, seoskog, zdravstvenog, kongresnog,
vjerskog, sportskog, lovnog , ribolovnog i drugih oblika turizma,

12. rezervacija, nabavka i prodaja ulaznica za sve vrste priredbi, muzeja i dr., te prodaja robe
vezane za potrebe putovanja (razne putne potrepstine, suveniri, turisticke publikacije i sl.)
13. organiziranje i pruZanje usluga u vezi sa poslovanjem karticama i putnickim ¢ekovima, te
pruZzanje mjenjackih usluga,

14. posredovanje u osiguranju putnika i prtljage,

15. posredovanje u organizovanju skupova, sajmova, sportskih priredbi, kulturno-zabavnih
manifestacija i druge aktivnosti iz oblasti turizma u skladu sa zakonom,

16. organiziranje vodicke sluzbe i sluzbe turistickih informacija,

17. organiziranje turistickih manifestacija, kulturno-zabavnih priredbi i takmicenja,

18. pripremanje,Stampanije i distribucija turisti¢kih informacija, reklamno-propagandnog
materijala i javna promocija turistickog proizvoda i programa,

19. organiziranje seminara i kurseva vezanih za turizam i ucenje stranih jezika zaposlenika u
agenciji.

Putnicka agencija moZe, osim usluga iz stava 1. ovog ¢lana, pruZati i druge sli¢ne usluge:
posredovanje u iznajmljivanju vozila (rent-a-car), letjelica, plovnih objekata, ¢uvanje i
odrZavanje plovnih objekata.

2. Vrste putnickih agencija



Clan 10.

Prema vrsti usluga koje pruzaju putnicke agencije su:
1. putnicka agencija organizator putovanja i
2. putnicka agencija posrednik

Ministar ¢e propisati minimalno - tehnic¢ke uslove koje moraju ispunjavati putnicke agencije iz
stava 1. ovog ¢lana i nacin na koji mogu pruzati svoje usluge.

Putnic¢ka agencija smije pruzati samo one usluge za koje ispunjava uslove propisane ovim
zakonom i propisom donesenim na osnovu stava 2. ovog ¢lana.

3. Uslovi za pruzanje usluga putnicke agencije

Clan 11.

Putni¢ka agencija moZe zapoceti pruzati usluge kada pribavi rjeSenje opc¢inskog odnosno
gradskog organa uprave nadleznog za poslove turizma (u daljnjem tekstu: nadlezni organ), kojim
je utvrdeno da udovoljava uslovima propisanim ovim zakonom i propisima donesenim na
0snovu ovog zakona.

Ispunjavanje uslova iz stava 1. ovog ¢lana, nadlezni organ utvrduje rjeSenjem u roku od 15 dana
od dana uredno podnesenog zahtjeva u skladu sa ¢lanom 12. ovog zakona.

Pravosnazno rjeSenje iz stava 2. ovog ¢lana, upisuje se u Upisnik putni¢kih agencija koji vodi
nadlezni organ.

Ministar ¢e propisati oblik, sadrZaj i nacin vodenja Upisnika iz stava 3. ovog ¢lana.

TroSkove postupka iz stava 2. ovog ¢lana snosi podnositelj zahtjeva.

Protiv rjeSenja iz stava 2. ovog ¢lana moZe se izjaviti Zalba Federalnom ministarstvu okolisa i
turizma ( u daljnjem tekstu: Ministarstvo) u roku od 15 dana od dana dostavljanja rjesenja.

Ako nadlezni organ nakon pregleda poslovnog prostora putnicke agencije ne donese rjeSenje u
roku iz stava 2. ovog ¢lana, rad u putnickoj agenciji moZe otpoceti, 0 cemu je putnicka agencija
duzna predhodno pisanim putem obavjestiti nadleZni organ ukoliko je za gradevinu, u kojoj se
nalazi poslovni prostor putnicke agencije, u skladu sa posebnim propisom pribavila odgovarajuci
akt prema kojem se gradevina smije poceti koristiti.

Clan 12.

Zahtjev putnicke agencije za izdavanje rjeSenja iz ¢lana 11. ovog zakona sadrZzi:

1. firmu i sjediSte putnicke agencije.

2. rjeSenje o upisu u registar drustva,

3. identifikacijski broj,

4. prijedlog vrste putnicke agencije,

5. dokaz o pravu vlasnistva poslovnog prostora ili ugovor o zakupu poslovnog prostora,
6. podatke o velicini i opremljenosti poslovnog prostora i

7. podatke o voditelju poslovnice, ako putni¢ka agencija pruza svoje usluge neposredno
korisniku usluge.



Clan 13.

RjeSenje iz ¢lana 11. ovog zakona sadrzi:

1. firmu i sjediSte putnicke agencije,

2. vrstu putnicke agencije,

3. identifikacijski broj,

4. mjesto, ulicu i ku¢éni broj poslovnice putnicke agencije, te

5. ime i prezime voditelja poslovnice i njegov jedinstveni maticni broj.

Svaku promjenu podataka iz stava 1. ovog ¢lana putnicka agencija duzna je prijaviti nadleznom
organu u roku od osam dana od dana nastale promjene.
O promjeni podataka iz stava 2. ovog ¢lana nadlezni organ donosi rjesenje.

Clan 14.

Pored obaveza propisanih ¢lanom 5. ovog zakona, putnicka agencija duzna je:

1. na ulazu u poslovni prostor putni¢ke agencije izloZiti natpisnu plo¢u na kojoj je istaknuta
firma putnicke agencije,

2. na ulazu u poslovni prostor u kojem neposredno prodaje svoje usluge istaknuti obavijest o
radnom vremenu i pridrZzavati se istaknutog radnog vremena,

3. na zahtjev korisnika usluga izjasniti se da li nastupa u svojstvu organizatora putovanja ili
posrednika i koliki joj je raspon ovlastenja, ako zastupa druge putnicke agencije ,

4. u svim reklamnim i promotivnim materijalima kao i u svim poslovnim dokumentima vidljivo
naznaciti firmu i sjediSte putnicke agencije, te identifikacijski broj putnicke agencije,

5. ¢uvati, kao poslovnu tajnu, sve Sto je saznala o putniku i bez njegovog odobrenja, osim u
zakonom propisanim sluc¢ajevima, nikome ne smije saopstiti: njegovu adresu, mjesto i vrijeme
putovanja, boravka, uplacenu cijenu, kao ni imena njegovih saputnika,

6. putniku pruZziti usluge utvrdene u ugovoru i na kvalitetan nacin,

7. ponuditi putniku i posebno osiguranje od ozlijeda, bolesti, smrti i gubitka prtljage tokom
putovanja i boravka.

Clan 15.

Putni¢ka agencija koja pruZa usluge aranZmana, izletnickog programa ili transfera putnika duzna
je koristiti prijevozna sredstva kao i ugostiteljske usluge registriranih davatelja usluga u kojima
su putnici i prtljaga osigurani.

Clan 16.

Putnic¢ka agencija obavezna je prijevoz putnika obavljati vlastitim prijevoznim sredstvima ili
prijevoznim sredstvima u vlasnistvu drugih pravnih i fizickih lica koja su registrirana za
obavljanje djelatnosti prijevoza putnika.

Iznimno od odredbi iz stava 1. ovog ¢lana, ako prijevoz putnika nije moguce izvrsiti na na¢in
odreden u stavu 1. ovog ¢lana, putnicka agencija moZe za prijevoz putnika koristiti i prijevozno
sredstvo u vlasnistvu inostranih pravnih i fizickih lica.



Clan 17.

Ako putnicka agencija organizira grupna putovanja obavezna je tokom cijelog putovanja
osigurati najmanje jednog turistickog pratitelja, koji ispunjava uslove propisane ovim zakonom,
za svaku grupu do 75 putnika.

Ako putnicka agencija ne raspolaze s turistickim pratiteljem iz stava 1. ovog ¢lana, moze
osigurati stru¢nog radnika koji je osposobljen za rad u turistickoj djelatnosti.

Putnic¢ka agencija obavezna je navesti u programu putovanja da li je obilazak predviden u pratnji
pratitelja putovanja ili lokalnog vodica.

Clan 18.

Putnic¢ka agencija duzna je za svaki aranzman, odnosno putovanje koje organizira, izdati
program, prospekt ili katalog koji obavezno li¢no urucuje putniku prije zaklju¢enja ugovora o
aranZzmanu, a koji treba sadrZavati:

1. tacan opis prijevoznog puta (itinerer), odnosno aranZmana,

2. tacan opis odrediSta (kod boravka),

3. jasne i tacne podatke o vrsti, poloZaju, kategoriji ili udobnosti, i druge glavne naznake
smjestaja i ishrane,

4. vrstu prijevoznog sredstva, njegove naznake i razred,

5. ukupan broj dana i no¢enja u aranZmanu,

6. datum, vrijeme i mjesto polaska i povratka,

7. cijenu aranZmana i iznos ili postotak od cijene koji se pla¢a kao kapara i vremenski raspored
za placanje preostalog iznosa,

8. cijenu neobaveznih (fakultativnih) usluga,

9. uputstvo o najmanjem broju sudionika za ostvarenje aranzmana, ako je to uslov za organiziran
aranzman,

10. uslove za prijavu i otkaz sudionika aranZmana i garancije organizatora,

11. rok do kada ¢e se najkasnije putniku saopstiti ako organizator ili posrednik odustane od
aranzmana,

12. ostale podatke vazne za putnika (klima, vrsta valuta i dr.).

Clan 19.

Putni¢ka agencija koja neposredno pruZa usluge putniku mora imati poslovni prostor u sjedistu
firme koja ispunjava za to propisane uslove.

Putnicka agencija moZe imati u svom sastavu poslovnice u kojima se obavlja registrirana
djelatnost u skladu sa propisanim uslovima.

Poslovnica mora ispunjavati slijedece uslove:

1. da prostor odgovara propisanim uslovima za odredenu vrstu putnicke agencije,

2. da je zasebna poslovna cjelina u odnosu na druge poslovne prostore pravnih i fizickih lica koja
posluju u istom objektu.

Iznimno od odredbe stava 3. tacka 2. ovog ¢lana poslovnica ne mora biti zasebna poslovna
cjelina, ako se taj prostor nalazi u objektima namijenjenim trgovackim i bankarskim
aktivnostima, u hotelima, u sajamskim prostorijama, na stanicama ili terminalima za javne
usluge kopnenog, pomorskog ili zra¢nog prijevoza.



Ministar ¢e propisati minimalne uslove koje mora ispunjavati poslovnica za pojedinu vrstu
putnicke agencije.

4.Voditelj poslovnice

Clan 20.

Putnicka agencija koja neposredno prodaje aranzmane i izletnicke programe mora imati u svakoj
poslovnici najmanje jednog zaposlenog voditelja poslovnice.
Voditelj poslovnice odgovoran je za rad u poslovnici u skladu sa ovim zakonom.

Clan 21.

U smislu ovog zakona voditeljem poslovnice smatra se drzavljanin Bosne i Hercegovine koji
ispunjava uslove za voditelja poslovnice propisane ovim zakonom.

Voditelj poslovnice treba ispunjavati sljedece uslove:

1. da je poslovno sposoban,

2. da ima najmanje srednju strucnu spremu,

3. da zna najmanje jedan svjetski jezik,

4. da ima poloZen stru¢ni ispit za voditelja poslovnice i dvije godine radnog staza na
odgovaraju¢im poslovima u putnic¢koj agenciji ili drugim odgovaraju¢im poslovima u turizmu,
5. da mu nije pravosnaznom presudom ili rjeSenjem o prekrsaju izrecena zastitna mjera zabrane
obavljanja poslova voditelja poslovnice, dok ta mjera traje.

Strani drZavljanin moZe obavljati poslove voditelja poslovnice pod uslovom da ima radnu
dozvolu i da ispunjava uslove iz stava 2. ovog ¢lana.

Clan 22.

Strucni ispit za voditelja poslovnice polaze se pred ispitnom komisijom koju rjeSenjem imenuje
Ministar .

Strucni ispit za voditelja poslovnice polaZe se prema utvrdenom ispitnom programu.

Ministar ¢e propisati postupak, nacin polaganja i ispitni program za strucni ispit za voditelja
poslovnice.

Ispitni program iz stava 2. ovoga ¢lana objavljuje se u "Sluzbenim novinama Federacije BIH".
O poloZenom stru¢nom ispitu izdaje se uvjerenje.

5. Jamc¢evina za aranZman

Clan 23.

Organizator aranZzmana duzan je za svaki aranZzman osigurati jamcevinu kod banke ili
osiguravajuc¢eg drustva, radi naknade putniku:
1. placanje cijene aranZzmana, ako zbog nelikvidnosti ili ste¢aja organizatora izostanu usluge



aranzmana,

2. troSkova koji nastanu zbog nelikvidnosti ili ste¢aja organizatora, za povratak putnika u mjesto
polaska.

Jamcevina iz stava 1. ovog ¢lana daje se u obliku police osiguranja gotovinskog pologa,
bankovne garancije i sl.

Clan 24.

Organizator ili posrednik aranzmana duzan je putniku, prilikom uplate iznosa aranzmana, izdati
potvrdu o osiguranju jaméevine koja mu omogucuje neposredno ostvarenje prava na obestecenje
zbog nastalih troskova iz ¢lana 23. ovog zakona u banci ili osiguravaju¢em drustvu.

Clan 25.

Putnic¢ka agencija koja organizira putovanje (aranzman) duzna je s osiguravateljem sklopiti
ugovor o osiguranju od odgovornosti za Stetu koju prouzrokuje putniku neispunjenjem,
djelomi¢nim ispunjenjem ili neurednim ispunjenjem obaveza koje se odnose na aranZman.

6.Prestanak pruzanja usluga putni¢ke agencije

Clan 26.

Putnicka agencija prestaje pruzati usluge:

1. odjavom poslovanja, danom navedenim u odjavi ili danom podnoSenja odjave nadleznom
organu, s tim §to se prestanak pruZanja usluga ne moze odjaviti unatrag,

2. ako je pravosnaznim rjeSenjem inspektora utvrdeno da nisu ispunjeni uslovi propisani ovim
zakonom, propisima donesenim na osnovu ovog zakona i drugim propisima,a utvrdeni nedostaci
nisu otklonjeni u zadanom roku,

3. ako je nadlezni organ naknadno utvrdio da je rjeSenje iz ¢lana 11. ovog zakona zasnovano na
neistinitim podacima ili krivotvorenim dokazima,

4. radi utvrdene neaktivnosti putnicke agencije koja je neprekidno trajala duZe od jedne godine,
5. radi izricanja mjere zabrane pruzanja usluga putnic¢ke agencije u skladu sa ovim zakonom i
propisima donesenim na osnovu ovog zakona,

6. ako putni¢ka agencija u roku od godine dana od dana pravosnaznosti rjeSenja iz ¢lana 11.
ovog zakona ne zapoc¢ne pruZati usluge, gubi pravo pruzanja usluga prema tom rjeSenju.

O prestanku pruzanja usluga iz stava 1. ovog ¢lana nadlezni organ donosi rjeSenje, koje upisuje u
Upisnik iz ¢lana 11. stava 3. ovog zakona.

Protiv rjeSenja iz stava 2. ovog ¢lana moZze se izjaviti Zalba Ministarstvu.

B - TURISTICKI VODIC, PRATITELJ, ANIMATOR | ZASTUPNIK

1. Turisticki vodic



Clan 27.

Turisticki vodic je lice koje turistima pokazuje i stru¢no objasnjava prirodne ljepote i rijetkosti,
kulturno istorijske spomenike, umjetnicka djela, etnografske i druge znamenitosti, istorijske
dogadaje i legende o tim dogadajima i licima, drustveno politicke tokove i dogadanja, te
ekonomska dostignuc¢a mjesta i podrucja.

Ne smatra se turistickim vodic¢em stru¢ni radnik koji obavlja poslove vodica na svom radnom
mjestu kod pravnog ili fizickog lica unutar poslovnog prostora u kojem radi (muzej, galerija,
nacionalni park i sl.), stru¢ni radnik putnicke agencije koji prati grupu turista iz mjesta u mjesto,
vodi¢ u planinama i jamama, u lovu i ribolovu, kao i voditelj i pratitelj ekskurzije i izleta.

Clan 28.

Za pruZanje usluga turistickog vodica, turisticki vodi¢ mora imati odobrenje koje na njegov
zahtjev izdaje nadlezni organ, na ¢ijem podrucju pruZa usluge.

Odobrenje iz stava 1. ovog ¢lana izdat ¢e se licu koje ispunjava sljedece uslove:

1. da je drzavljanin Bosne i Hercegovine,

2. da ima poslovnu sposobnost,

3. da ima najmanje srednju strucnu spremu,

4. da ima poloZen stru¢ni ispit za turistickog vodica,

5. da zna najmanje jedan svjetski jezik na kojem ¢e pruzati usluge turistickog vodica,

6. da mu pravosnaznom presudom ili rjeSenjem o prekrSaju nije izrecena zastitna mjera zabrane
obavljanja poslova turistickog vodica, dok ta mjera traje,

7. da udovoljava propisanim zdravstvenim uslovima.

Strani drZavljanin moZe pruZati usluge turistickog vodic¢a pod uslovom da ima radnu dozvolu, da
ispunjava uslove iz stava 2. tac. 2. do 7. ovog ¢lana i uz primjenu nacela uzajamnosti.
Pravosnazno rjeSenje o odobrenju za pruzanje usluga turistickog vodica upisuje se u Upisnik
turistickih vodica koji vodi nadlezni organ.

Oblik, sadrzaj i na¢in vodenja Upisnika iz stava 3. ovog ¢lana propisuje Ministar.

Clan 29.

Ministar ¢e propisati postupak, na¢in polaganja i program stru¢nog ispita za turistickog vodica.

Clan 30.

Turisti¢ki vodi¢ duZan je poslove vodi¢a obavljati savjesno i stru¢no u skladu sa odredbama
ovog zakona, poslovnim obicajima u turizmu, statutom i aktima udruZenja turistickih vodica ¢iji
je ¢lan.

Clan 31.



Putnicka agencija i drugi korisnici usluga turistickog vodi¢a ne mogu obavljanje usluga
turistickog vodica povjeriti licu koje ne ispunjava uslove propisane ovim zakonom.

Clan 32.

Istaknutim nauc¢nicima i stru¢njacima moze se priznati svojstvo poc¢asnog turistickog vodica iz
podrucja uze specijalnosti.

Pocasni turisticki vodi¢ moze obavljati poslove vodica samo povremeno.

Svojstvo pocasnog turistickog vodic¢a utvrduje Ministar.

Clan 33.

Pri obavljanju poslova, turisti¢ki vodi¢ mora imati iskaznicu turistickog vodica, kojom se
utvrduje njegovo svojstvo. Iskaznicu turistickog vodica, turisticki vodi¢ pri obavljanju poslova
mora nositi na vidljivom mjestu.

Ministar ¢e propisati obrazac i izgled iskaznice turistickog vodica, kao i nacin njenog izdavanja i
upotrebe.

Clan 34.

RjeSenje o odobrenju iz ¢lana 28. ovog zakona mora sadrZavati:

1. ime i prezime turistickog vodi¢a,mjesto prebivaliSta, podrucje na kojem ¢e obavljati poslove,
2. stru¢nu spremu i datum kada je poloZio ispit za turistickog vodica,

3. jezike na kojima ¢e pruZati usluge turistickog vodica,

4. period u kojem pruza usluge, ako turisticki vodi¢ pruZa usluge samo u jednom periodu tokom
godine (sezonski).

Strucna sprema unosi se u odobrenje u skladu sa podacima iz uvjerenja o polozenom stru¢nom
Ispitu za turistickog vodica.

Clan 35.

Odobrenje za pruzanje usluga turistickog vodica prestaje vaziti u sljedecim slu¢ajevima:

1. odjavom, danom navedenim u odjavi ili danom podnoSenja odjave nadleZznom organu, s tim
Sto se pruZanje usluga ne moZe odjaviti unatrag,

2. ako prestane ispunjavati jedan od propisanih uslova iz ¢lana 28. ovog zakona,

3. ako je nadlezni organ naknadno utvrdio da je ranije izdano odobrenje zasnovano na neistinitim
podacima ili krivotvorenim dokumentima.

O prestanku vaZenja odobrenja iz stava 1. ovog ¢lana nadlezni organ donosi posebno rjeSenje.

2. Turisticki pratitelj

Clan 36.



Turisticki pratitelj je lice koje obavlja operativno-tehnic¢ke poslove u vodenju i pracenju turista,
te daje turistima obavijesti o svrsi putovanja.

Clan 37.

Turisticki pratitelj je lice koje ispunjava uslove iz ¢lana 28. ovog zakona, osim uslova iz stava 2.
tacke 4. toga ¢lana.

Clan 38.

Putnic¢ka agencija ne moze obavljanje poslova pratitelja povjeriti licu koje ne ispunjava uslove
propisane ovim zakonom.

3.Turisti¢ki animator

Clan 39.

Turisticki animator je lice koje planira i ostvaruje programe provodenja slobodnog vremena
turista, a koji se odnose na sportsko-rekreativne, zabavne i kulturno-drustvene sadrzaje.
Za turistickog animatora vrijede odredbe ovog zakona koje se odnose na turistickog pratitelja.

4. Turisticki zastupnik

Clan 40.

Turisticki zastupnik je pravno ili fizicko lice koje zastupa domaceg ili stranog organizatora
putovanja ili posrednika u odrediStima putovanja.

Organizator je duZan pisano obavijestiti davatelja usluga o turistickom zastupniku, njegovim
ovlastenjima i svim eventualnim promjenama.

Clan 41.

Ovlastenja turistickog zastupnika su sljedeca:

- §titi interese i prava putnika i organizatora putovanja kod davatelja usluga,

- pruza obavjestenja i uputstva putnicima kod izvrSavanja programa putovanja i dodatnih usluga,
- narucuje dodatne usluge u ime organizatora putovanja prema dobivenim ovlastenjima,

- posreduje u pribavljanju dodatnih usluga za putnike(izlet, kulturne i sportske priredbe i sl.),

- obavlja i druge poslove potrebne za zastitu interesa putnika i organizatora putovanja.



C - TURISTICKE USLUGE U NAUTICKOM, SEOSKOM |
DRUGIM OBLICIMA TURIZMA

1. Turisti¢ke usluge u nautickom turizmu

Clan 42.

Nauticki turizam je plovidba i boravak turista- nauticara na plovnim objektima (jahta, brodica i
sl.) kao i boravak u lukama nauti¢kog turizma, radi odmora i rekreacije .

Clan 43.

Turisticke usluge u nautickom turizmu su:

1. iznajmljivanje prostora uz uredenu i djelomicno ili potpuno zasticenu obalu(u daljnjem tekstu:
vez) za smjestaj plovila i nauticara koji borave na njima,

2. iznajmljivanje plovnih objekata za odmor i rekreaciju,

3. prihvat, ¢uvanje i odrZavanje plovila na vezu, u moru i jezerima i suhom vezu,

4. usluge snabdijevanja nautic¢ara (vodom, gorivom u posebnim pumpama, namirnicama,
rezervnim dijelovima, opremom i sl.),

5. Skole jedrenja, obuke za skipere i voditelje brodica,

6. uredenje i pripremanje plovila,

7. druge usluge za potrebe nautickog turizma,

8. davanje razlic¢itih informacija (vremenska prognoza, nauticki vodic i sl.),

9. obezbjedenje sluzbe spaSavanja i pruzanje hitne medicinske pomo¢i,

10. usluge skipera.

Ministar ¢e za usluge iz stava 1. ta¢. 1. do 7. ovog ¢lana propisati minimalne uslove i nacin
njihovog pruzanja.

Clan 44.

Usluge u nautickom turizmu mogu pruZati pravna i fizi¢ka lica koja ispunjavaju uslove propisane
zakonom, a u skladu sa ¢l. 52. do 55. ovog zakona.

2.Turisticke usluge u seoskom turizmu

Clan 45.

Seoski turizam, u smislu ovog zakona je boravak i smjestaj turista u domacinstvu, koje je
organizovano kao turisticko seoska privreda (seosko domacinstvo) radi odmora i rekreacije.



Clan 46.

Turisticke usluge u seoskom turizmu narog¢ito su: iznajmljivanje konja za jahanje, zaprega, skola
jahanja, lov i ribolov, organiziranje branja plodova i gljiva, berbe voca i povrca, ubiranje ljetine,
foto safari i druge usluge u seoskom domacinstvu.

Turisticke usluge iz stava 1. ovog ¢lana moze pruzati vlasnik seoskog domacinstva sa ¢lanovima
svoje porodice ukoliko ispuni uslove propisane ovim zakonom i drugim propisima.

Ministar ¢e propisati nacin i uslove za pruzanje usluga iz stava 1. ovog ¢lana, te postupak i
uslove za pribavljanje odobrenja za obavljanje tih usluga.

3. Usluge na skijaskom terenu

Clan 47.

Uslugama na skijaskom terenu, u smislu ovog zakona, smatra se davanje na koristenje prostora,
uredaja i opreme za rekreativno i sportsko skijanje, skijasku obuku i druge rekreativne i sportske
aktivnosti na snijegu, te iznajmljivanje skijaSke opreme, usluge koristenja ski i bebi liftova,
Zicara i sl.

Usluge iz stava 1. ovog ¢lana mogu se pruZati na skijaSkom terenu koji, u zavisnosti od vrste
aktivnosti iz stava 1. ovog ¢lana, mora biti ureden, opremljen i odrZavan tako da je siguran za
korisnike 1 za koji je utvrdeno da ispunjava uslove u skladu sa propisima kantona.

Clan 48.

Pravno ili fizi¢ko lice koje upravlja skijaskim terenom, duzno je da:

1. osigura i odrZzava skijaSki teren za sigurno koristenje,

2. utvrdi red i osigura sluzbu za odrZavanije reda na skijaSkom terenu,

3. osigura sluzbu spasavanja i pruzanja hitne medicinske pomo¢i na skijaSkom terenu,

4. na ulazu u skijaski teren vidno istakne odredbe o redu, cijene za koristenje uredaja, opreme i
prostora i drugih usluga na skijaskom terenu,

5. markira skijaSke staze prema tezini, duzini i vrsti skijaske staze

6. obezbijedi tehnicko osoblje koje ¢e brinuti o sigurnoj upotrebi ski i bebi liftova, Zicara i sl.

Korisnici skijaSkog terena duZni su da se pridrZzavaju propisa o redu na skijaSkom terenu.

4. Turisticke usluge u raftingu i splavarenju

Clan 49.

Turisticke usluge u raftingu i splavarenju su:
1. iznajmljivanje prostora uz uredene i djelimi¢no ili potpuno zasti¢ene obale,
2. iznajmljivanje plovnih objekata za odmor i rekreaciju,



3. prihvat, ¢uvanje i odrzavanje plovila,

4. usluge snadbjevanja raftera ili splavova (vodom, namirnicama, rezervnim djelovima,
opremom i sl.),

5. obuka za skipere i voditelje splavova i ¢amaca,

6. uredenje i priprema plovila i ¢amaca,

7. druge usluge za potrebe turisti¢ckih usluga raftinga i splavova,

8. obezbjedenje sluzbe spaSavanja i pruzanja hitne medicinske pomoc¢i,

9. usluge skipera.

5.Turisticke usluge u drugim oblicima turizma

Clan 50.

Turisticke usluge mogu se pruZati i u zdravstvenom, kongresnom, omladinskom, sportskom,
vjerskom, lovnom, ribolovnom, planinskom i drugim oblicima turizma.
Ministar ¢e propisati minimalne uslove za pruzanje usluga iz stava 1.ovog ¢lana.

D - OSTALE TURISTICKE USLUGE

Clan 51.

Ostale turisticke usluge u smislu ovog zakona su:

- iznajmljivanje sandolina, ¢amaca, kajaka i njihov smjestaj i cuvanje,

- iznajmljivanje jedrilica, dasaka za jedrenje, bicikla na vodi, skutera i sl.,
- iznajmljivanje pribora i opreme za kupanje i skijanje na vodi,

- iznajmljivanje suncobrana, leZaljki i dr.

- iznajmljivanje skijaske, ribolovne, ronilacke opreme i sl.

Clan 52.

Za pruzanje usluga iz ¢lana 51. ovog zakona, ukoliko ih ima namjeru pruZati fizicko lice,
obavezno je pribaviti odobrenje nadleznog organa.

Odobrenje iz stava 1. ovog ¢lana moZe pribaviti lice koje ispunjava slijedece uslove:

1. da je drzavljanin Bosne i Hercegovine,

2. da je starije od 18 godina,

3. da raspolaZe sredstvima za pruzanje usluga i dokazom o vrijednosti sredstava,

4. da je pribavilo vazec¢u policu osiguranja iz koje se pokriva Steta korisniku usluge u slu¢aju
nesrece,

5. da ima poslovnu sposobnost,

6. da udovoljava propisanim zdravstvenim uslovima.

Clan 53.



RjeSenje o odobrenju za pruzanje usluga licu iz ¢lana 52. stav 1. ovog zakona obavezno sadrZzi:
1. ime i prezime lica i njegov jedinstveni maticni broj,

2. vrstu usluge i kapacitet koje ce lice pruzati,

3. mjesto gdje se usluga pruza,

4. naznaku da li se usluga pruza tokom cijele godine ili samo sezonski.

Clan 54.

RjeSenje o odobrenju za pruzanje usluga iz ¢lana 53. ovog zakona upisuje se u Upisnik
odobrenja za pruzanje usluga fizi¢kih lica koji vodi nadlezni organ.
Oblik, sadrzaj i nacin vodenja Upisnika iz stava 1. ovog ¢lana propisuje Ministar.

Clan 55.

RjeSenje o odobrenju iz ¢lana 53. prestaje vaziti:

1. odjavom, danom navedenim u odjavi ili danom podnoSenja odjave nadleZznom organu, s tim
Sto se prestanak pruzanja usluga ne moZe odjaviti unatrag,

2. ako lice ne otpocne pruzati usluge u roku od Sest mjeseci od dana pribavljenog odobrenja,

3. ako je inspekcijskim nadzorom utvrdeno da nisu ispunjeni uslovi odredeni ovim zakonom i
drugim propisima, a utvrdeni nedostaci nisu otklonjeni u zadanom roku,

4. ako nadlezni organ naknadno utvrdi da je ranije rjeSenje o odobrenju zasnovno na neistinitim
podacima ili krivotvorenim dokazima.

O prestanku vaZenja rjeSenja o odobrenju iz stava 1. ovog ¢lana, nadlezni organ donosi rjeSenje.
Clan 56.
NadleZni organ duZan je sva rjeSenja u vezi sa obavljanjem turisticke djelatnosti dostaviti

nadleznoj organizacijskoj jedinici Porezne uprave Federacije Bosne i Hercegovine i nadleznoj
turisticko-ugostiteljskoj inspekciji.

I11 - NADZOR

Clan 57.

Upravni nadzor nad primjenom ovog zakona i propisa donesenih na osnovu ovog zakona vrsi
Ministarstvo.

Inspekcijski nadzor nad provodenjem ovog zakona i propisa donesenih na osnovu ovog zakona,
te pojedinacnih akata, uslova i nacina rada nadziranih pravnih i fizickih lica provodi Federalna
uprava za inspekcijske poslove u okviru svoje nadleznosti.

Clan 58.



Inspekcijski nadzor nad provodenjem ovog zakona i propisa donesenih na osnovu ovog zakona,
te pojedinacnih akata, uslova i na¢ina rada, nadziranih davatelja turistickih usluga, provodi
Federalna uprava za inspekcijske poslove i kantonalni organ uprave nadlezan za inspekcijske
poslove u okviru svojih nadleznosti, u skladu sa posebnim propisima koje na prijedlog resornih
ministarstava donosi VVlada Federacije Bosne i Hercegovine i vlade kantona.

Clan 59.

Osim poslova navedenih u ¢lanu 57. ovog zakona Federalna uprava za inspekcijske poslove
obavljaja i druge poslove koji su zakonom i drugim propisima stavljeni u njenu nadleznost.

Clan 60.

U provodenju inspekcijskog nadzora nadlezni inspektor Federalne uprave za inspekcijske
poslove ( u daljnjem tekstu: inspektor) je ovlasten pregledati:

- poslovne i druge prostorije i prostore u kojima se obavlja turisticka djelatnost, opremu, vozila i
plovila kojima se ili u kojima se obavlja turisticka djelatnost, poslovne knjige, ugovore, isprave i
evidencije i drugu poslovnu dokumentaciju koja mu omogucuje uvid u poslovanje pravnih i
fizickih lica koje pruZaju turisti¢ke usluge, te obavljati i druge radnje u skladu sa svrhom
inspekcijskog nadzora.

Clan 61.

Pravna i fizicka lica ¢ije su prostorije i prostori, uredaji i oprema odnosno predmeti rada i
poslovanja podvrgnuti inspekcijskom nadzoru, obavezni su omogucditi inspektoru nesmetano
obavljanje inspekcijskog nadzora.

Pravna i fizicka lica obavezna su na zahtjev inspektora dostaviti podatke, obavijesti i materijale
koji su mu potrebni za obavljanje poslova iz njegove nadleZnosti u primjerenom roku koji on
odredi.

Inspekcijski pregled treba u isto vrijeme biti obavljen na takav nacin da ne ometa redovno
obavljanje rada i poslovanja.

Clan 62.

Ako inspektor u provodenju inspekcijskog nadzora utvrdi da se turisticka djelatnost obavlja:
- bez registracije ili mimo registracije,

- bez odobrenja izdatog od nadleZznog organa,

- bez rjeSenja nadleznog organa kojim se utvrduje da prostor, uredaji i oprema za obavljanje
turisticke djelatnosti udovoljava propisanim uslovima za obavljanje te djelatnosti,

rjieSenjem ¢e zabraniti obavljanje turisti¢cke djelatnosti subjektu nadzora koji istu obavlja na
nezakonit nacin.

Inspektor ¢e rjeSenje iz stava 1. ovog ¢lana donijeti bez odlaganja, s utvrdenim ¢injenicama
odlu¢nim za donosenje rjeSenja.



Zalba protiv rjesenja iz stava 1. ovog ¢lana ne odlaze izvrienje rjesenja.

Subjektu nadzora kome je zabranjen rad, inspektor ¢e pecac¢enjem ili na drugi pogodan nacin,
zatvoriti prostorije u kojima obavlja turisticku djelatnost, te moze privremeno oduzeti opremu,
uredaje, sredstva za rad i prijevozna sredstva kojima obavlja nezakonitu djelatnost, do konacne
odluke.

Inspektor je obavezan da uz zahtjev za pokretanje prekrSajnog postupka za ucinjeni prekrsaj,
odnosno uz prijavu za ucinjeno kriviéno djelo, o privremenom oduzimanju predmeta odmah
izvjestiti nadlezno tijelo kod kojeg pokrece postupak zbog ucinjenog prekrsaja, ili krivicnog
djela, zavisno o kvalifikaciji djela u¢injenog oduzetim predmetima.

Inspekcijska tijela u ¢ijem se sastavu nalaze inspekcija, osigurat ¢e uslove za odrZavanje i
cuvanje privremeno oduzetih predmeta.

TroSkovi prinudnog izvrSenja kao i troSkovi Stete nastale prinudnim izvrSenjem, padaju na teret
izvrSenika - stranke.

Clan 63.

Ako su poslovni prostor, uredaji i oprema namjenjeni za obavljanje turisticke djelatnosti prestali
ispunjavati propisane uslove po izdatom odobrenju, inspektor ¢e donijeti rjeSenje, bez odlaganja
a najkasnije u roku od osam dana od dana zavrSetka nadzora, s utvrdenim ¢injenicama odlu¢nim
za donoSenje rjeSenja, kojim ¢e odrediti rok, ne kra¢i od 30 dana, pravnom i fizickom licu, da
prilagodi pruZzanje usluga u skladu sa zakonom.

Ako se nedostaci iz stava 1. ovog ¢lana ne otklone u odredenom roku, inspektor ¢e donijeti
rjeSenje o zabrani obavljanja djelatnosti.

Zalba protiv rjeSenja iz st. 1. i 2. ovog &lana ne odlaze izvrienje rjedenja.

Ukoliko inspektor, nakon $to je rjeSenje o zabrani postalo izvrSno, utvrdi da se i pored zabrane
obavlja turisticka djelatnost, donijet ¢e zaklju¢ak o prinudnom izvr3enju rjeSenja pec¢acenjem
objekta.

TroSkovi prinudnog izvrSenja, kao i troSkovi Stete nastale prinudnim izvrSenjem, padaju na teret
izvrSenika-stranke.

Clan 64.

Ako inspektor u provedbi inspekcijskog nadzora utvrdi da je kupcu turisticke usluge zaracunata
ili naplacena viSa cijena od utvrdene, naredit ¢e prodavcu usluge da vrati vise naplaceni iznos
oStecenom kupcu usluge i bez odlaganja izdati prekrajni nalog, odnosno podnijeti zahtjev za
pokretanje prekrsajnog postupka.

Clan 65.

Ako inspektor prilikom obavljanja inspekcijskog nadzora utvrdi nepravilnosti ili ne pridrZzavanje
propisa za ¢iji nadzor nije nadleZan, obavijestit ¢e nadleZni organ uprave, bez odlaganja, a
najkasnije u roku od osam dana.

Clan 66.



Protiv rjeSenja kantonalnog inspektora moze se u roku od osam dana od dana dostavljanja
rjesenja izjaviti zalba kantonalnom organu uprave nadleznom za poslove turizma.

Protiv rjeSenja koje u prvom stepenu donesi federalni inspektor, moze se izjaviti zalba
Ministarstvu u roku od osam dana od dana dostavljanja rjeSenja.

Clan 67.

Pri obavljanju inspekcijskog nadzora inspektor mora imati sluzbenu iskaznicu inspektora kojom
dokazuje svoje sluzbeno svojstvo, identitet i ovlastenja.

IV - KAZNENE ODREDBE

Clan 68.

Novcéanom kaznom od 1.500,00 KM do 15.000,00 KM kaznit ¢e se za prekrSaj pravno lice, ako:

1.organizira aranzman za lica koja nisu njeni ¢lanovi ili ako ga ne organizira samo povremeno i
bez svrhe sticanja dobiti ili ako reklamira i vrSi promociju za putovanja i boravke mimo internih
glasila i saop¢enja koja dobivaju ¢lanovi udruZenja ili ako za njegovo organiziranje ne koristi
prijevozna sredstva u kojima su putnici i prtljaga osigurani (¢lan 6),

2.naziv "Putnicka agencija" ne koristi u skladu sa ¢lanom 8. ovoga zakona,

3.pruza usluge putnicke agencije, a nije putni¢ka agencija (¢lan 9.),

4.ne ispunjava propisane uslove za pojedinu vrstu putnicke agencije ili ne pruza usluge na
propisani nacin, ili ako pruZa usluge one vrste putnicke agencije za koju ne ispunjava propisane
uslove, (¢lan 10.),

5.zapocne s pruzanjem usluga putnicke agencije prije nego Sto je pribavilo rjeSenje nadleznog
organa da je udovoljeno uslovima propisanim ovim zakonom i propisima donesenim na osnovu
ovoga zakona (¢lan 11.stav 1., osim u slucaju iz ¢lana 11. stav 7.)

6.pruza usluge aranZzmana, izletnickog programa ili transfera putnika, a ne koristi prijevozna
sredstva u kojima su putnici i prtljaga osigurani, kao i ugostiteljske objekte u kojima su korisnici
usluga osigurani (¢lan 15.),

7.prijevoz putnika ne obavlja vlastitim prijevoznim sredstvima ili prijevoznim sredstvima u
vlasnistvu pravnih i fizi¢kih lica na osnovu ugovora, (¢lan 16.),

8.neposredno pruZa usluge putniku,a nema poslovnicu,ili poslovnica ne udovoljava propisanim
uslovima (¢lan 19.),

9.ne osigura koristenje uplacenog aranZmana ili naknadu Stete zbog nastalih troSkova ili ne
osigura garanciju za svaki aranZman kod banke ili osiguravajuceg drustva (¢lan 23. stav 1.),

10. putniku prilikom uplate iznosa za aranZzman ne izda potvrdu o osiguranju jamcevine, koja mu
omogucava neposredno ostvarenje prava za naknadu Stete zbog nastalih troSkova iz ¢lana 23.
stav 1. ovoga zakona prema banci ili osiguravaju¢em drustvu (¢lan 24.),

11. ne sklopi s osiguravateljem ugovor o osiguranju od odgovornosti za Stetu koju prouzrogi
putniku neispunjenjem, djelomicnim ispunjenjem, ili neurednim ispunjenjem obaveza koje se
odnose na aranZzman (¢lan 25.).

Za prekrsaje iz stava 1. ovoga ¢lana kaznit ¢e se i odgovorno lice u pravnom licu novéanom



kaznom od 200,00 KM do 2.000,00 KM.
Za prekrSaje iz stava 1. ovoga ¢lana kaznit ce se i voditelj poslovnice novéanom kaznom od
150,00 KM do 1.500,00 KM.

Clan 69.

Nov¢anom kaznom od 700,00 KM do 7.000,00 KM kaznit ¢e se za prekrsaj pravno lice, ako:
1. ne objavi uslove, sadrzaj i cijenu svake pojedine usluge i ne pridrzava se tih uslova, sadrzaja i
cijena (¢lan 5. stav 1. tacka 1.),

2. za svaku izvrSenu uslugu, korisniku ne izda racun, kartu ili potvrdu s brojem kojom se
potvrduje primitak uplate ili ne cuva kopije tih dokumenata najmanje jednu godinu od dana
njihovog izdavanja (¢lan 5. stav 1. tacka 2.),

3. u prostorijama gdje se prodaju usluge ne vodi knjigu Zalbe ili je ne vodi u propisanom obliku,
sadrZaju i na propisan nacin ili u roku od 15 dana ne odgovori na svaki prigovor (¢lan 5. stav 1.
tacka 3.),

4. ne vodi poslovne knjige u skladu sa vaze¢im propisima (¢lan 5. stav 1. tacka 4.),

5. u obavljanju turisticke djelatnosti ne posluje u skladu sa poslovnim obic¢ajima u

turizmu (¢lan 5. stav 3.),

6. na ulazu u poslovni prostor ne izloZi natpisnu plo¢u na kojoj je istaknuta firma

putnicke agencije (¢lan 14. tacka 1.),

7. na ulazu u poslovni prostor u kojem neposredno prodaje svoje usluge ne istakne

radno vrijeme ili se ne pridrZava istaknutog radnog vremena (¢lan 14. tacka 2.),

8. na zahtjev korisnika usluga ne izjasni se o svojstvu u kojem nastupa i koji joj je

opseg ovlastenja, ako zastupa druge putnicke agencije (¢lan 14. tacka 3.),

9. u svim reklamnim i promotivnim materijalima kao i svim poslovnim dokumentima

vidljivo ne naznaci firmu i sjediste, te identifikacijski broj (¢lan 14. tacka 4.),

10. ne ¢uva, kao poslovnu tajnu, sve Sto je saznalo o putniku (¢lan 14. tacka 5.),

11. putniku ne pruZzi usluge utvrdene u ugovoru ili ih ne pruzi na kvalitetan na¢in

(¢lan 14. tacka 6.),

12. putniku ne ponudi i posebno osiguranje od ozlijeda, bolesti, smrti i gubitka prtljage

tokom putovanja i boravka (¢lan 14. tacka 7.),

13. prodaje aranZmane i izletnicke programe, a u poslovnici nema najmanje jednog

voditelja poslovnice (¢lan 20. stav 1.).

Za prekr3aje iz stava 1. ta¢. 1. do 12. ovoga ¢lana kaznit ¢e se i odgovorno lice u pravnom licu
novcanom kaznom od 200,00 KM do 2.000,00 KM.

Za prekr3aje iz stava 1. ta¢. 1. do 11. ovoga ¢lana kaznit ¢e se i voditelj poslovnice novéanom
kaznom od 100,00 KM do 1.000,00 KM.

Za prekrsaj iz stava 1. ta¢. 1. do 4. ovog c¢lana kaznit ¢e se i fizicko lice koje je registrano za
obavljanje turisticke djelatnosti novéanom kaznom u iznosu od 150,00 KM do 1.500,00 KM,

Clan 70.

Nov¢anom kaznom od 500,00 KM do 5.000,00 KM kaznit ¢e se za prekrsaj pravno lice ako:

1. organizira grupna putovanja, a da tokom cijelog putovanja ne osigura najmanje jednog
turistickog pratitelja koji ispunjava propisane uslove, za svaku grupu do 75 putnika, ili ako ne
osigura stru¢nog radnika koji je osposobljen za rad u turisti¢koj djelatnosti, ukoliko ne raspolaze
turistickim pratiteljem koji ispunjava propisane uslove ili ako za grupne posjete turistickim
mjestima za koja je u programu predvideno razgledavanje turistickog mjesta ne angaZuje



turistickog vodica koji je ovlaSten za pruzanje usluga turistickog vodica u tom turistickom mjestu
(¢lan 17.),

2. za svaki aranzman, odnosno putovanje koje organizuje ne izda program, prospekt ili katalog sa
sadrzajem iz ta¢. 1. do 12. ¢lana 18. ovoga zakona ili ne uruci iste putniku prije zakljucenja
ugovora o aranzmanu (¢lan 18.),

3. pisano ne obavjesti davatelja usluga o turistickom zastupniku, njegovim ovlastenjima i svim
nastalim promjenama (¢lan 40. stav 2.).

Za prekrSaje iz stava 1. ovoga ¢lana, kaznit ¢e se i odgovorno lice u pravnom licu novéanom
kaznom od 100,00 KM do 1.000,00 KM.

Za prekrsaje iz stava 1. ovoga ¢lana, kaznit ¢e se i voditelj poslovnice novéanom kaznom od
70,00 KM do 700,00 KM.

Clan 71.

Nov¢anom kaznom od 100,00 KM do 1.000,00 KM kaznit ¢e se za prekrsaj fizi¢ko lice, ako:

1. pruZa usluge turistickog vodica suprotno odredbi ¢lana 30. ovoga zakona,

2. pruZa usluge turistickog vodica, a nema odobrenje iz ¢lana 28. stava 1. ovog

zakona ili ako prilikom pruzanje tih usluga nema na vidljivom mjestu iskaznicu

turistickog vodica (¢lan 33. stav 1.),

3. pruZa usluge turistickog pratitelja, a ne ispunjava uslove iz ¢lana 37. ovoga

zakona,

4. pruza usluge turistickog animatora, a ne ispunjava propisane uslove (¢lan 39.),

5. turisti¢ke usluge u seoskom turizmu pruZza, a ne ispunjava uslove propisane ovim zakonom i
drugim propisima (¢lan 46.stav 2.).

Clan 72.

Za prekrsaje utvrdene ¢l. 68. i 69. ovoga zakona ako se ponove u roku od jedne godine od
pravosnaznosti rjeSenja o prekrsaju, uz novéanu kaznu , izreci ¢e se pravnom ili fizickom licu i
zaStitna mjera zabrane obavljanja turisti¢ke djelatnosti u trajanju do Sest mjeseci.

Clan 73.

Za prekrsaje utvrdene ¢lanom 70. stav 1. tac. 2., 3. i 4. ovoga zakona ako se ponove u roku od
jedne godine od pravosnaznosti rjeSenja o prekrsaju, uz novéanu kaznu, izrec¢i ¢e se i zastitna
mjera zabrane pruZanja usluge turistickom vodicu, pratitelju i animatoru, u trajanju do Sest
mjeseci.



V - PRIJELAZNE | ZAVRSNE ODREDBE

Clan 74.

Pravna lica koja pruzaju usluge putni¢ke agencije na dan stupanja na snagu ovoga zakona,
nastavljaju s radom, ali su obavezna, u roku od jedne godine od dana stupanja na snagu ovog
zakona, uskladiti svoje poslovanje sa odredbama ovoga zakona.

Clan 75.

Ministar ¢e donijeti propise na osnovu ovlastenja iz ovog zakona u roku od Sest mjeseci od dana
stupanja na snagu ovog zakona.

Clan 76.

Postupci koji su pokrenuti prije stupanja na snagu ovog zakona,dovrSit ¢e se u skladu sa
propisima koji su vazili do dana stupanja na snagu ovog zakona.

Clan 77.

Danom stupanja na snagu ovog zakona prestaju vaziti odredbe Zakona o turisticko-ugostiteljskoj
djelatnosti ("Sluzbene novine Federacije BiH" br. 19/96 i 28/03) kojima se ureduje turisticka
djelatnost.

Clan 78.

Ovaj zakon stupa na snagu osmog dana od dana objavljivanja u "SluZzbenim novinama Federaciji
BiH".

